
ᐃᓛᒃᑯᑦ 25 ᓄᓇᕐᔪᐊᓕᒫᒥ ᓇᓗᓇᐃᕐᓯᔾᔪᑕᐅᓯᒪᔪᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓂᒃ: ᑭᒃᑯᑐᐃᓐᓇᓕᒫᑦ 
ᐱᔪᓐᓇᐅᑎᖃᕐᖓᑕ ᐊᑲᕐᕆᓗᑎᒃ ᐃᓅᓯᖃᕆᐊᖃᕐᓂᕐᒥᒃ ᖃᓄᐃᖁᓇᒋᑦ ᒪᑭᑕᑦᑎᐊᖁᓪᓗᒋᓪᓗ ᓇᒻᒥᓂᖅ ᑖᓐᓇ ᐃᓄᒃ ᐃᓚᖏᓪᓗ, ᒪᑯᐊ 
ᐃᓚᒋᔭᐅᓪᓗᑎᒃ ᓂᖀᑦ, ᐊᓐᓄᕌᑦ, ᐃᓪᓗᐃᑦ ᐊᒻᒪᓗ ᐋᓐᓂᐊᓯᐅᖅᑕᐅᖃᑦᑕᕐᓂᖅ ᐊᒻᒪᓗ ᐊᑐᖅᑕᐅᔭᕆᐊᖃᓲᑦ ᐃᓄᓕᕆᔩᑦ, ᐊᒻᒪᓗ 
ᐱᔪᓐᓇᐅᑎᓖᑦ ᑐᙵᕕᔅᓴᖃᑦᑎᐊᕐᓗᑎᒃ ᐃᖅᑲᓇᐃᔭᕈᓐᓃᓂᖅᑲᑕ, ᑎᒥᒃᑯᑦ ᐊᔪᕈᑎᖃᖅᑲᑕ, ᐊᐃᑉᐸᐃᓂᖅᑲᑕ, ᐃᓄᑐᖃᐅᓕᖅᑲᑕ 

ᐅᕝᕙᓘᓐᓃᑦ ᐃᓅᓇᓱᐊᕈᑎᓄᑦ ᐊᔪᓗᑳᓕᖅᑲᑕ ᐊᐅᓚᙱᑕᖓᒍᑦ.  
 
ᑲᓴᑕ ᑲᒪᒋᔭᔅᓴᖃᕐᖓᑦ ᐃᑲᔪᕐᓱᐃᒍᑎᖃᕐᓂᕐᒧᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᑭᒃᑯᑐᐃᓐᓇᓕᒫᑦᑎᐊᓄᑦ ᑕᒫᓂ ᑲᓇᑕᒥ ᐊᒻᒪᓗ ᐊᑎᓕᐅᕐᓯᒪᓪᓗᑎᒃ 
ᑭᒃᑯᑐᐃᓐᓇᓕᒫᑦᑎᐊᓄᑦ ᓄᓇᕐᔪᐊᓕᒫᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐊᖏᖃᑎᒌᒍᑎᓂᑦ, ᐃᓚᒋᔭᐅᓪᓗᓂ ᐱᔪᓐᓇᐅᑎᖃᕐᓂᖅ ᓂᕿᓄᑦ. 
ᐅᓂᒃᑳᓕᐊᖑᓯᒪᔪᑦ ᒐᕙᒪᑐᖃᒃᑯᓐᓂᑦ ᑎᑎᕋᕐᓯᒪᒻᒪᑕ ᐱᕙᓪᓕᐊᑎᐊᕐᓂᕋᖅᑐᑎᒃ ᐊᑑᑎᑎᑦᑎᕙᓪᓕᐊᓂᕐᒧᑦ, ᐅᕝᕙᓘᓐᓃᑦ ᑎᑭᐅᑎᕙᓪᓕᐊᓂᕋᖅᑐᑎᒃ 
ᐅᖓᑖᓄᑦ, ᑐᕌᒐᖏᑕ ᐊᔪᕐᓴᕈᓐᓃᐹᓪᓕᑎᑦᑎᒐᓱᐊᕐᓂᕐᒧᑦ ᐸᕐᓇᐅᑎᖏᓐᓂᑦ. ᑭᓯᐊᓂᓕ ᑕᒪᒃᑯᐊ ᐋᖅᑭᒋᐊᖅᑕᐅᓯᒪᒐᓗᐊᖅᑎᓪᓗᒋᑦ, ᒥᐊᓕᓐᖏᓐᓃᑦᑐᑦ 
ᐋᒥᑕᐅᖃᑦᑕᕐᖓᑕ. ᐊᑕᐅᑦᑎᑯᓪᓗ, ᐊᒥᓲᓂᖏᑦ ᓂᕿᔅᓴᖃᑦᑎᐊᖃᑦᑕᖏᑦᑐᑦ ᐊᒥᓱᕈᕐᐸᓪᓕᐊᖔᕐᓯᒪᓪᓗᑎᒃ ᑲᓇᑕᒥ, ᑲᓇᑕᐅᑉ ᑭᓪᓕᖃᕐᕕᖏᓐᓂ ᐊᒥᓲᓂᓖᑦ 
ᑕᒫᓂ 15.9% 2021ᒥ, ᐊᒻᒪᓗ ᐊᒥᓲᓂᕐᓴᒻᒪᕆᐅᓪᓗᑎᒃ ᐅᑭᐅᖅᑕᖅᑐᒥᐅᑕᓂᑦ.  
 
ᓂᕿᔅᓴᖃᑦᑎᐊᖏᓐᓂᖅ ᐃᒫᒃ ᑐᑭᖃᙱᒻᒪᑦ ᓂᕿᖃᑦᑎᐊᖏᓐᓂᖅ, ᐅᓇᓕ ᐱᔾᔪᑎᓕᒃ ᑮᓇᐅᔭᓕᐅᕈᑎᔅᓴᖃᙱᓗᐊᕐᓂᖅ ᐊᒻᒪᓗ ᐊᑐᐃᓐᓇᖃᙱᓐᓂᖅ. 
ᑭᒃᑯᑐᐃᓐᓇᕐᓄᑦ ᐃᑲᔫᑏᑦ ᐊᑭᒋᕙᑦᑕᖏᑦ (ᐃᓚᒋᔭᐅᓪᓗᑎᒃ ᐃᓄᓕᕆᔨᒃᑯᑎᒍᑦ ᓱᒃᑯᐊᕿᒍᑕᐅᕙᑦᑐᑦ ᐊᒻᒪᓗ ᑎᒥᒃᑯᑦ ᐊᔪᕈᑎᓕᓐᓄᑦ ᐃᑲᔫᑏᑦ) 
ᐊᒥᒐᕐᓯᓗᐊᕐᐸᑦᑐᑦ ᐊᔪᕐᓴᖃᑦᑕᕐᓂᐅᑉ ᑭᓪᓕᖓᓄᑦ ᑎᑭᐅᑎᖃᑦᑕᖏᒻᒪᕆᑦᑐᑦ ᐃᓘᓐᓇᖏᓐᓂ ᑲᓇᑕᐅᑉ ᑭᓪᓕᖃᕐᕕᖏᓐᓂ ᐅᑭᐅᖅᑕᖅᑑᑉ ᑭᓪᓕᖃᕐᕕᖏᓐᓂ1 
ᑕᒫᓂ 63.1% ᐃᑲᔫᓯᐊᑉᐸᑦᑐᑦ ᐃᓪᓗᒥᐅᖃᑎᒌᑦ ᓂᕿᔅᓴᖃᑦᑎᐊᖃᑦᑕᖏᑦᑐᑦ.2 13.7% ᐃᓪᓗᒥᐅᖃᑎᒌᑦ ᑮᓇᐅᔭᓕᐅᕈᑎᖃᓗᐊᕐᐸᑦᑐᑦ ᐃᖅᑲᓇᐃᔮᖏᓐᓂᒃ 
ᓂᕿᔅᓴᖃᑦᑎᐊᖃᑦᑕᖏᒻᒥᔪᑦ.3  ᓈᒻᒪᖏᑦᑐᑦ ᑮᓇᐅᔾᔭᔅᓵᖑᕙᑦᑐᑦ ᐊᒻᒪᓗ ᑮᓇᐅᔭᓕᐊᖑᕙᑦᑐᓄᑦ ᐃᑲᔫᑏᑦ ᐊᒥᒐᕐᓯᕙᑦᑐᑦ ᐊᑭᓕᕐᓱᐃᖃᑦᑕᕆᐊᖃᕐᓂᖏᓐᓄᑦ 
ᒪᑯᓂᖓ ᐃᓪᓗᐃᑦ, ᐸᐃᕆᔩᑦ, ᐋᓐᓂᐊᓯᐅᖅᑕᐅᔾᔪᑎᒋᒋᐊᓕᖏᓐᓄᑦ, ᐊᒻᒪᓗ ᐊᓯᖏᓐᓄᑦ ᓂᐅᕕᐊᕇᓐᓇᕆᐊᖃᕐᐸᑦᑕᖏᓐᓄᑦ, ᑕᐃᒫᒃ ᒥᓕᐊᓐᖏᓐᓃᑦᑐᑦ 
ᑭᒃᑯᑐᐃᓐᓇᐃᑦ ᖃᓄᖅᑑᕈᑎᖃᕆᐊᖃᓕᕐᐸᑦᑐᑦ ᓂᕿᑖᕈᑎᔅᓴᕆᕙᑦᑕᖏᓐᓂᒃ ᓈᒻᒪᙱᒐᐃᒻᒪᑕ ᑮᓇᐅᔭᑦ ᐃᓪᓗᒧᑦ ᐊᑭᓕᐅᑎᔅᓴᓄᑦ ᐊᒻᒪᓗ ᐊᓯᖏᓐᓄᑦ 
“ᐊᑭᓕᔅᓴᐃᓐᓇᕆᐊᓕᓐᓄᑦ” ᐊᑭᓕᕐᓱᕆᐊᖃᕐᐸᑦᑕᖏᓐᓄᑦ. 
 
ᓂᕿᑖᕈᑎᔅᓴᖃᑦᑎᐊᖃᑦᑕᖏᓐᓂᖅ ᐃᑉᐱᒋᔭᐅᓗᐊᕐᐸᑦᑐᖅ ᒪᑯᓄᖓ ᕿᕐᓂᖅᑐᓄᑦ, ᓄᓇᖃᖅᑳᖅᑐᓄᑦ, ᑎᒥᒃᑯᑦ ᐊᔪᕈᑎᓕᓐᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᓂᐅᕐᕈᐊᓄᑦ ᑕᒪᐅᖓ ᐊᐅᓪᓛᕐᓯᒪᔪᓄᑦ. 28.9% ᕿᕐᓂᖅᑐᑦ ᐃᓪᓗᒥᐅᖃᑎᒌᑦ ᐊᒻᒪᓗ 28.2% ᓄᓇᖃᖅᑳᖅᑐᑦ ᐃᓪᓗᒥᐅᖃᑎᒌᑦ 
ᓂᕿᑖᕈᑎᔅᓴᖃᐃᓐᓇᖃᑦᑕᖏᑦᑐᑦ, ᑕᑯᓪᓗᒋᑦ ᓴᓂᐊᓂ 11%ᖏᓐᓇᑯᓗᐃᑦ ᖃᓪᓗᓈᑦ ᐃᓪᓗᒥᐅᖃᑎᒌᑦ.4 ᓂᕿᑖᕈᑎᔅᓴᖃᑦᑎᐊᖃᑦᑕᖏᑦᑐᑦ ᐊᒥᓲᓂᖏᑦ 
ᐱᓕᐅᒥᕙᑦᑐᑦ ᑕᒪᒃᑯᓄᖓ ᐊᑭᕋᖅᑐᖅᑕᐅᒐᔪᑦᑐᓄᑦ, ᓲᕐᓗ ᐃᒫᒃ ᐃᓅᓯᓕᓐᓄᑦ 2SLGBTQ+, ᐊᕐᓇᐃᑦ, ᐅᐃᖃᕋᑎᒃ ᕿᑐᕐᖓᓖᑦ ᐊᕐᓇᐃᑦ, ᐊᒻᒪᓗᑦᑕᐅᖅ 
ᐃᓄᑐᖃᐃᑦ ᐊᒻᒪᓗ ᐃᓐᓇᓵᑦ.  
 
ᓄᓇᕗᒥ, ᓇᑉᐸᐸᓗᖏᑦ ᓄᓇᓖᑦ ᓂᕿᑖᕈᑎᔅᓴᖃᑦᑎᐊᖃᑦᑕᖏᑦᑐᑦ. ᐅᓯᔭᐅᔾᔪᑎᖏᓐᓄᑦ ᐊᑭᖏᑦ ᐊᑭᑐᓂᕐᐹᖑᔾᔪᑕᐅᖃᑦᑕᕐᖓᑕ ᓂᖀᑦ ᐊᑭᖏᓐᓄᑦ ᑲᓇᑕᒥ, 
ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᓪᓗ ᐅᖅᓱᐃᑦ ᐅᖅᓴᒍᑕᐅᕙᑦᑐᑦ ᐊᑭᖏᑦ ᐊᒻᒪᓗ ᐊᑑᑎᓂᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᐱᔭᕆᐊᑐᒃᑲᓐᓂᕈᑕᐅᖃᑦᑕᕐᖓᑦ 
ᐊᖑᓇᓱᖃᑦᑕᓂᕐᒧᑦ ᐊᒻᒪᓗ ᓂᕿᔅᓴᕐᓯᐅᕋᓱᐊᕐᓂᕐᒧᑦ ᐱᖅᑯᓯᖅᑎᒍᑦ ᓂᕿᒋᔭᐅᓲᓂᑦ. ᑳᖃᑦᑕᕐᓂᖅ ᐊᒻᒪᓗ ᐃᓱᒪᔮᖃᑦᑕᕐᓂᖅ ᓂᕿᑖᕈᑎᔅᓴᖃᑦᑎᐊᖃᑦᑕᖏᓐᓂᕐᒧᑦ 
ᐊᒻᒪᓗ ᐊᔪᕐᓴᓂᕐᒧᑦ ᐅᑭᐅᖅᑕᖅᑐᒥ ᐃᓚᒌᓂᑦ ᓂᙵᐅᒪᔪᖃᖃᑦᑕᓂᕐᒥᒃ ᓴᖅᑮᒍᑕᐅᓲᖅ ᐊᒻᒪᓗ ᐊᒥᓱᕈᒃᑲᓐᓂᖃᑦᑕᖅᑐᑎᒃ ᐃᓅᓯᕐᒥᒃ ᑭᐱᓯᕙᑦᑐᑦ. ᐃᓄᐃᑦ 
ᓄᓇᓕᖏᑦ ᑲᓇᑕᒥ ᐊᔅᓱᕈᕐᓂᕐᐹᖑᕙᑦᑐᑦ ᐊᒥᓲᓂᕐᐹᖑᕙᒻᒪᑕ ᐃᓅᓯᕐᒥᒃ ᑭᐱᓯᕙᑦᑐᑦ ᓄᓇᕐᔪᐊᓕᒫᒥ ᑕᑯᓪᓗᒋᑦ.5 
 
ᐊᒥᓱᑦ ᑲᓇᑕᐅᑉ ᓯᓚᑖᓃᙶᕐᓯᒪᔪᑦ ᐃᖅᑲᓇᐃᔭᖅᑏᑦ ᐊᒻᒪᓗ ᑎᑎᕋᖅᑕᐅᓯᒪᙱᑦᑐᑦ ᓄᓇᓖᑦ ᐃᖅᑲᓇᐃᔭᖃᑦᑕᕐᖓᑕ ᑲᓇᑕᒥ ᓂᕐᔪᑎᖃᕐᕕᓐᓂᑦ, ᓴᓇᕕᓐᓂᑦ, 
ᓂᕿᓕᕆᕕᓐᓂᑦ, ᓂᕆᕕᓐᓂᑦ, ᓂᐅᕕᕐᕕᓐᓂᑦ, ᐊᒻᒪᓗ ᓂᕿᓂᑦ ᐸᔪᑦᑎᕆᔨᓂᑦ ᑮᓇᐅᔭᓕᐅᕋᓱᐊᕈᑎᖃᕐᐸᑦᑐᓂᑦ. ᐊᑑᑎᖃᓪᓚᕆᑦᑐᐊᓘᒻᒪᑕ ᐅᕙᒍᑦ 
ᓂᕿᓕᕆᔾᔪᓯᕆᕙᑦᑕᖏᓐᓂᒃ ᐊᒻᒪᓗ ᓄᓇᓕᑦᑎᓐᓄᑦ, ᑭᓯᐊᓂᓕ ᒫᓐᓇ ᐊᑐᕈᓐᓇᖃᑦᑕᖏᑦᑐᑦ ᓈᒻᒪᑦᑐᓂᑦ ᑮᓇᐅᔾᔭᔅᓵᖑᕙᑦᑐᓂᑦ, ᐃᖅᑲᓇᐃᔭᖅᑎᓄᑦ 

ᓴᐳᔾᔨᓯᒪᒍᑕᐅᕙᑦᑐᓂᑦ, ᐋᓐᓂᐊᖅᑐᓕᕆᔾᔪᑎᓂᑦ, ᐊᒻᒪᓗ ᐊᒥᓱᓂᑦ ᐊᓯᖏᓐᓂᒃ ᒐᕙᒪᒃᑯᓐᓂ ᐃᑲᔫᓯᐊᔅᓴᐅᕙᑦᑐᓂᑦ ᐱᓕᕆᐊᖑᕙᑦᑐᓂᓪᓗ, ᑕᐃᒫᒃ 
ᐋᖅᑭᐅᒪᑎᑦᑎᕙᑦᑐᑦ ᐅᕙᒍᑦ ᓂᕿᑖᕐᕕᒋᕙᑦᑕᖏᓐᓂᒃ ᓂᕿᑖᕈᑎᔅᓴᖃᑦᑎᐊᖏᓐᓂᕐᓴᐅᕙᑦᑐᑦ ᑲᒪᓇᕈᑎᒋᓪᓗᓂᐅᒃ ᑕᒪᓐᓇ. 
 
ᓂᕿᓂᑦ ᐃᑲᔫᑎᖃᖃᑦᑕᕐᓂᖅ ᐋᖅᑭᐅᒪᒍᑎᔅᓴᐅᖏᒻᒪᑦ. ᓂᖀᓱᕐᕕᐅᕙᑦᑐᑦ ᐊᑐᐃᓐᓇᖃᖃᑦᑕᕐᖓᑕ ᐃᓚᖓᓂᒃ ᑐᐊᕕᕐᓇᖅᑐᒥᒃ ᐃᑲᔪᖅᑕᐅᔾᔪᑎᔅᓴᓂᑦ, 
ᑭᓯᐊᓂᓕ ᑲᒪᒋᔭᖃᖃᑦᑕᖏᒻᒪᑕ ᐱᔾᔪᑕᐅᕙᑦᑐᓂᑦ ᓂᕿᑖᕈᑎᔅᓴᖃᑦᑎᐊᖃᑦᑕᖏᓐᓂᕐᒥᒃ. ᓇᓚᐅᑦᑖᖅᑕᐅᓯᒪᔪᑦ ᑕᒫᓂ ᐊᑯᓐᓂᖏᓐᓂ 3 7ᓄᑦ ᐊᒥᓱᐊᖅᑎᖅᑐᒍ 
ᓂᕿᑖᕈᑎᔅᓴᖃᑦᑎᐊᖃᑦᑕᖏᑦᑐᑦ ᑭᒃᑯᑐᐃᓐᓇᐃᑦ ᑕᑯᓪᓗᒋᑦ ᓴᓂᐊᓂ ᓂᖀᓱᕐᕕᓐᓂᑦ ᐊᑐᖃᑦᑕᓲᑦ.6 ᓂᖀᓱᕐᕕᐅᕙᑦᑐᑦ ᐊᑐᐃᓐᓇᖁᑎᖃᕐᓂᕐᒧᑦ 
ᐱᓇᐃᓗᑕᖃᕈᓐᓇᕐᒥᔪᑦ, ᓲᕐᓗ ᐊᑐᐃᓐᓇᐅᖏᑦᑐᑦ ᐃᓪᓗᕐᔪᐊᑦ ᐊᒻᒪᓗ ᐊᑭᓖᑦ ᐅᓇᒻᒥᓇᕐᔫᒥᔪᓂᑦ ᐊᒻᒪᓗ ᐊᑐᕋᔅᓴᓂᑦ ᐃᖏᕐᕋᔾᔪᑎᓂᑦ, ᐊᒻᒪᓗ 
ᐱᐅᓯᕆᔭᐅᒐᔪᑉᐸᑦᑐᒥᒃ ᐊᑐᕆᐊᖃᓲᖑᒻᒪᑕ ᒐᕙᒪᒃᑯᓐᓂᑦ−ᓴᓇᔭᐅᓯᒪᔪᒥᒃ ᓇᓗᓇᐃᒃᑯᑕᖃᕐᓂᖅ ᑭᓇᐅᓂᖓᓂᒃ. ᐊᒻᒪᓗᑦᑕᐅᖅ, ᐊᒥᓱᑦ ᓂᖀᓱᕐᕕᐅᕙᑦᑐᓂᑦ 
ᐊᑐᕐᐸᑦᑐᑦ ᑐᓴᖅᑎᑦᑎᓯᒪᔪᑦ ᓂᕿᑖᓲᖑᒻᒪᑕᒎᖅ ᐆᒻᒪᑦᑎᐊᕆᓐᓇᖏᑦᑐᓂᑦ ᐅᕝᕙᓘᓐᓃᑦ ᐃᓕᖅᑯᓯᖅᑎᒍᑦ ᓂᕿᒋᔭᐅᓲᓂᑦ ᐱᑕᖃᓲᖑᙱᒻᒪᑕ.  

ᓂᕿᑖᕈᑎᔅᓴᖃᑦᑎᐊᕐᓂᖅ ᓄᓇᓕᓐᓂᑦ ᒪᑭᒪᒍᑕᐅᓲᖅ, ᖃᓄᐃᙱᑦᑎᐊᕈᑕᐅᓲᖅ, ᐊᒻᒪᓗ ᓇᒻᒥᓂᖅ ᐃᑉᐱᒍᓱᑦᑎᐊᕈᑕᐅᓲᖅ, ᑭᓯᐊᓂ ᑕᒪᓐᓇ ᒐᕙᒪᒃᑯᓐᓄᑦ 
ᐋᖅᑭᐅᒪᑎᑦᑎᒍᑕᐅᔭᕆᐊᓕᒃ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓂᑦ ᐊᒻᒪᓗ ᐋᖅᑭᔅᓱᐃᒍᑕᐅᓗᓂ ᐋᖅᑭᐅᒪᑎᑕᐅᔪᓐᓇᖅᑐᓂᑦ ᓂᕿᑖᕐᕕᐅᕙᑦᑐᓂᑦ ᑕᐃᒫᒃ 
ᖃᐅᔨᒪᓇᑦᑎᐊᓂᐊᕐᖓᑦ ᐊᑦᑕᓇᙱᑦᑐᓂᑦ ᐃᖅᑲᓇᐃᔭᕐᕕᖃᖃᑦᑕᕐᓂᖏᓐᓂᒃ ᐃᓘᓐᓇᑎᒃ. ᓂᕿᑖᕈᑎᔅᓴᖃᑦᑎᐊᖃᑦᑕᕐᓂᖅ ᑮᓇᐅᔭᓕᐊᕆᕙᑦᑕᖏᓐᓂᒃ 
ᐋᖅᑭᓯᒪᑦᑎᐊᕈᑕᐅᔭᕆᐊᖃᕐᖓᑕ ᐊᒻᒪᓗ ᐊᑭᓕᓐᓂᑦ ᐅᓇᒻᒥᓇᕐᔫᒥᔪᓂᑦ ᐃᓪᓗᖃᕐᓗᑎᒃ. ᐱᔪᓐᓇᕐᓯᑎᑦᑎᒍᑕᐅᔭᕆᐊᓕᒃ ᓄᓇᓕᓐᓄᑦ−ᑐᑭᒧᐊᑦᑎᑕᐅᔪᓂᑦ 
ᓂᕿᓕᕆᔾᔪᑕᐅᖃᑦᑕᓂᐊᖅᑐᓂᑦ ᐃᓘᓐᓇᑎᒃ ᑭᒃᑯᑐᐃᓐᓇᓕᒫᑦ ᐊᑐᐃᓐᓇᖃᖃᑦᑕᓂᐊᕐᖓᑕ ᓂᕿᓂᑦ ᐱᔪᒪᕙᑦᑕᖏᓐᓂᒃ ᐱᔭᕆᐊᓕᖏᓐᓂᓪᓗ ᓯᐊᖅᑲᖏᓪᓗᑎᒃ. 
 
ᐋᖅᑭᐅᒪᑎᑦᑎᓂᖅ ᐃᓅᓪᓗᑕ ᐱᔪᓐᓇᐅᑎᑦᑎᓐᓂᒃ ᐃᒫᒃ ᑐᑭᖃᕐᖓᑦ ᓄᖅᑲᑎᑦᑎᓂᕐᒥᒃ ᓂᕿᔅᓴᖃᑦᑎᐊᖃᑦᑕᖏᓐᓂᕐᒥᒃ ᐊᒻᒪᓗ ᐊᑐᖅᑕᐅᒍᓐᓃᑎᑦᑎᓂᕐᒥᒃ 
ᐊᔪᕐᓴᖃᑦᑕᓂᕐᒥᒃ. ᐃᓘᓐᓇᑎᒃ ᐊᑐᐊᒐᕐᓄᑦ ᖃᓄᖅᑑᕈᑕᐅᕙᑦᑐᑦ ᑐᑭᓯᐅᒪᔾᔪᑕᐅᔭᕆᐊᓕᒃ ᐊᒻᒪᓗ ᓴᖑᑎᑦᑎᒍᑕᐅᓗᓂ ᐱᓕᕆᔾᔪᓯᕐᓂᑦ 
ᐅᖁᒪᐃᓪᓕᐅᑎᑦᑎᒍᑕᐅᕙᑦᑐᓂᑦ ᓈᒻᒪᖏᓪᓚᕆᑦᑐᒥᒃ ᐊᔪᓗᑳᒍᑕᐅᕙᑦᑐᒥᑦ ᐃᓚᐃᓐᓇᖏᓐᓄᑦ ᐱᔪᓐᓇᐅᑎᖃᓪᓚᕆᒃᑲᓗᐊᖅᑎᓪᓗᒋᑦ ᓴᐳᑎᔭᐅᓯᒪᓂᕐᒧᑦ ᐊᒻᒪᓗ 
ᐱᓕᕆᓗᑎᒃ ᐊᐳᖅᑕᕈᑕᐅᕙᑦᑐᑦ ᐱᓇᐃᓗᑕᐅᒍᓐᓃᖁᓪᓗᒋᑦ ᐋᓐᓂᐊᖅᑐᓕᓂᕐᒧᑦ ᐊᒻᒪᓗ ᐃᓄᑦᑎᒍᑦ−ᒪᑭᒪᓇᓱᐊᕈᑕᐅᕙᑦᑐᓂᑦ. 

 
ᐊᑐᓕᖁᔨᔾᔪᑕᐅᓯᒪᔪᑦ ᐊᑐᐊᒐᕐᓄᑦ ᖃᓄᖅᑑᕈᑕᐅᖁᓪᓗᒋᑦ 

 
❖ ᐊᑭᑦᑐᕆᐊᕐᓗᒋᑦ ᑮᓇᐅᔭᓕᐊᓄᑦ ᐋᖅᑭᓯᒪᔾᔪᑕᐅᕙᑦᑐᑦ: ᐊᑭᑦᑐᕆᐊᕐᓗᒋᑦ ᒐᕙᒪᑐᖃᒃᑯᓐᓂ ᑮᓇᐅᔭᓕᐊᓄᑦ ᐃᑲᔫᓯᐊᖅᑖᖑᕙᑦᑐᑦ, 

ᐃᓚᒋᔭᐅᓪᓗᑎᒃ ᒪᑯᐊ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᑦ, ᑲᓇᑕᒥ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᔅᓴᑦ, ᑲᓇᑕᒥ ᑎᒥᒃᑯᑦ ᐊᔪᕈᑎᓕᓐᓄᑦ ᐃᑲᔫᓯᐊᔅᓴᑦ, 
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᐊᓄᑦ ᐃᑲᔫᑏᑦ, ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑏᑦ, ᐊᒻᒪᓗ ᑲᓇᑕᒥ ᓱᕈᓯᐊᖀᑦ ᐃᑲᔫᑏᑦ, ᓴᖅᑭᔮᖅᑎᑕᐅᓗᑎᒃ 
ᒫᓐᓇ ᐱᓇᐃᓗᑕᐅᕙᑦᑐᑦ ᓈᒻᒪᖏᓐᓂᐅᕙᑦᑐᓪᓗ. ᐊᖏᓪᓕᒋᐊᕐᓗᒍ ᐱᖃᑕᐅᔪᓐᓇᖅᑎᑕᐅᕙᑦᑐᑦ ᑕᐃᒫᒃ ᖃᐅᔨᒪᓇᑦᑎᐊᓂᐊᕐᖓᑦ ᐃᓘᓐᓇᑎᒃ 
ᑭᒃᑯᑐᐃᓐᓇᐃᑦ ᑲᓇᑕᒥᐅᑕᐃᑦ ᐊᑎᓕᐅᖅᑕᐅᑦᑕᐅᑎᒋᖃᑦᑕᖁᓪᓗᒋᑦ ᐃᑲᔫᓯᐊᔅᓴᓄᑦ 
 

❖ ᓇᓗᓇᐃᒃᑯᑕᖃᕐᓗᑎᒃ ᐃᓘᓐᓇᖏᓐᓄᑦ: ᐃᓘᓐᓇᑎᒃ ᑲᓇᑕᒥᐅᑕᐃᑦ ᑕᒫᓂᒥᐅᑕᐅᓪᓚᑦᑖᕐᓂᖏᓐᓂᒃ ᓇᓗᓇᐃᒃᑯᑕᖃᖅᑎᑕᐅᓗᑎᒃ ᑕᐃᒫᒃ 
ᖃᐅᔨᒪᓇᑦᑎᐊᓂᐊᕐᖓᑦ ᐊᑐᕈᓐᓇᕐᓂᖏᓐᓂᒃ ᓈᒻᒪᑦᑐᓂᑦ ᑮᓇᐅᔾᔭᔅᓴᐅᑕᐅᕙᑦᑐᓂᑦ, ᐃᖅᑲᓇᐃᔭᖅᑎᓄᑦ ᓴᐳᔾᔨᓯᒪᒍᑎᓂᑦ, 
ᐋᓐᓂᐊᖅᑐᓕᕆᔭᐅᔾᔪᑎᓂᑦ, ᐃᖅᑲᓇᐃᔭᙱᑐᕐᓯᐅᑎᓂᑦ, ᒐᕙᒪᒃᑯᓐᓂᑦ ᐃᑲᔫᓯᐊᔅᓴᓂᑦ ᐱᓕᕆᐊᖑᕙᑦᑐᓂᓪᓗ.    

❖ ᐃᑲᔫᑎᖃᕐᓗᑎᒃ ᐊᑭᖏᓐᓄᑦ ᓂᖀᑦ ᐅᓯᔭᐅᔾᔪᑎᒋᕙᑦᑕᖏᓐᓂᒃ ᐅᑭᐅᖅᑕᖅᑐᒧᑦ: ᑖᓐᓇ ᐊᑐᓕᖁᔨᔾᔪᑕᐅᓯᒪᔪᖅ ᐃᓘᓐᓇᖏᓐᓂᒃ 
ᐋᖅᑮᔾᔪᑕᐅᔾᔮᖏᒃᑲᓗᐊᖅᑎᓪᓗᒍ ᓂᕿᑖᕈᑎᔅᓴᖃᑦᑎᐊᖃᑦᑕᖏᓐᓂᕐᒧᑦ ᐅᑭᐅᖅᑕᖅᑐᒥᐅᓂᑦ ᓄᓇᓕᓐᓂᑦ, ᐊᑭᑦᑐᕆᐊᖅᑕᐅᑉᐸᑕ ᒐᕙᒪᒃᑯᖏᑦ 
ᐃᑲᔫᑎᒋᕙᑦᑕᖏᑦ ᓂᕿᓄᑦ ᐅᓯᔭᐅᔾᔪᑎᑎᓄᑦ ᐊᑭᓕᐅᑕᐅᕙᑦᑐᑦ ᓂᖀᑦ ᐊᑭᒋᕙᑦᑕᖏᓐᓂᒃ ᐊᑭᑭᓪᓕᕚᓪᓕᑎᑦᑎᓂᕐᓴᐅᙳᓱᒻᒪᑦ ᓄᓇᓕᓐᓄᑦ.    

❖ ᐃᑲᔪᕐᓂᖅ ᓄᓇᓕᓐᓂᑦ−ᑐᑭᒧᐊᑦᑎᑕᐅᔪᓂᑦ ᐱᓕᕆᐊᖑᕙᑦᑐᓂᑦ ᐊᒻᒪᓗ ᓂᕿᓕᕆᖃᑦᑕᓂᕐᒥᒃ: ᐃᑲᔫᑎᖃᕐᓗᑎᒃ ᐋᖅᑭᓯᒪᑦᑎᐊᖅᑐᓂᑦ, 
ᓈᒻᒪᑦᑐᓂᑦ ᑮᓇᐅᔭᓂᑦ ᓄᓇᓕᓐᓄᑦ−ᐊᐅᓚᑕᐅᕙᑦᑐᓂᑦ ᐊᒻᒪᓗ ᖃᑭᒪᒍᑎᔅᓴᓕᐅᕋᓱᐊᖅᑎᐅᖏᑦᑐᓄᑦ ᓂᕿᓂᑦ ᐃᑲᔫᑎᖃᕐᐸᑦᑐᓄᑦ 
(ᐱᓗᐊᖅᑐᒥᑦ ᓄᓇᖃᖅᑳᖅᑐᓄᑦ ᐊᒻᒪᓗ ᕿᕐᓂᖅᑐᓄᑦ−ᑐᑭᒧᐊᑦᑎᑕᐅᔪᓂᑦ ᑎᒥᐅᔪᓂᑦ), ᑐᑭᓯᓯᒪᓗᑎᒃ ᓄᓇᓕᓐᓂᑦ ᐊᑐᖃᑦᑕᖅᑐᓂᑦ 
ᓂᕿᑖᕈᑎᔅᓴᖃᑦᑎᐊᖃᑦᑕᖏᓐᓂᕐᒥᒃ ᖃᐅᔨᒪᔨᒋᔭᐅᓗᑎᒃ ᑕᒪᒃᑯᐊ ᖃᓄᐃᑦᑐᓂᑦ ᐱᔨᑦᑎᕋᐅᑎᖃᕆᐊᖃᕐᒪᖔᑕ ᐊᒻᒪᓗ ᓂᕿᓂᑦ 
ᐱᑕᖃᖃᑦᑕᕆᐊᖃᕐᒪᖔᖅ. 

 
6 https://proof.utoronto.ca/resource/relationship-between-food-banks-and-food-insecurity-in-canada/ 


